ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
«____» ______________-ի 2018 թվականի N _______Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ
Հիմք ընդունելով «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքի 15-րդ հոդվածի 1-ին մասի 1-ին կետը և 17-րդ հոդվածի 1-ին մասի 5-րդ կետը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի դեկտեմբերի 20-ի «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N1676-Ն որոշման 1-ին կետի 4-րդ ենթակետը և N4 հավելվածը ուժը կորցրած ճանաչել:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ կառավարությանն առընթեր պետական եկամուտների կոմիտեի նախագահ Դավիթ Անանյան

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


Ընթացիկ իրավիճակը, իրավական ակտի ընդունման անհրաժեշտությունը


Հայաստանի Հանրապետության Ազգային ժողովի կողմից 17.11.2017թ. ընդունվել և ՀՀ Նախագահի կողմից 07.12.2017թ. ստորագրվել է «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքում լրացումներ և փոփոխություններ կատարելու մասին ՀՕ-217-Ն ՀՀ օրենքը (այսուհետ՝ Օրենք), որն ուժի մեջ է մտել 23.12.2017թ.-ին: 


Եկամտային հարկի և սոցիալական վճարի անձնավորված հաշվառման համակարգը ճկուն դարձնելու նպատակով ՀՀ կառավարությանը վերապահված որոշակի գործառույթներ Օրենքով վերապահվել է հարկային ոլորտի՝ Հայաստանի Հանրապետության կառավարության լիազոր մարմնին:


Խոսքը գնում է եկամտային հարկի և սոցիալական վճարի անձնավորված հաշվառման տեղեկատվական բազայում բացված` ֆիզիկական անձի անհատական հաշվի քաղվածքը տվյալների սուբյեկտի դիմումի հիման վրա նրան տրամադրելու կարգի սահմանմանը:


Հաշվի առնելով վերոնշյալը, ՀՀ վարչապետի  22.02.2018թ. N169-Ա որոշման N2 հավելվածի համաձայն` մշակվել է «Հանրապետության կառավարության 2012 թվականի դեկտեմբերի 20-ի N1676-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը: 


Առաջարկվող կարգավորման բնույթը


Օրենքում կատարված փոփոխությունների արդյունքում անհրաժեշտություն է առաջացել մշակելու «Հանրապետության կառավարության 2012 թվականի դեկտեմբերի 20-ի N1676-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծ, որով նախատեսվում է ուժը կորցրած ճանաչել որոշման 1-ին կետի 4-րդ ենթակետը և N4 հավելվածը:


Միաժամանակ, «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի 15-րդ հոդվածի 1-ին մասի 1-ին կետով և 17-րդ հոդվածի 1-ին մասի 5-րդ կետով նախատեսված կարգը սահմա​նվել է հարկային ոլորտի՝ ՀՀ կառավարու​թյան լիազոր մարմնի նորմատիվ իրավական ակտով:





Ակնկալվող արդյունքը


Նախագծի ընդունման արդյունքում ուժը կորցրած կճանաչվի ՀՀ կառավարության 20.12.2012թ. N1676-Ն որոշման 1-ին կետի 4-րդ ենթակետը և N4 հավելվածը: Ինչ վերաբերում է եկամտային հարկի, շահութահարկի և սոցիալական վճարի անձնավորված հաշվառման տեղեկատվական բազայում բացված` ֆիզիկական անձի անհատական հաշվի քաղվածքը տվյալների սուբյեկտի դիմումի հիման վրա նրան տրամադրելու կարգին, ապա այն կսահմանվի հարկային ոլորտի՝ ՀՀ կառավարության լիազոր մարմնի սահմանած նորմատիվ իրավական ակտով:

ՏԵՂԵԿԱՆՔ
«Հայաստանի Հանրապետության կառավարության 2012 թվականի դեկտեմ​բերի 20-ի N 1676-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ

«Հայաստանի Հանրապետության կառավարության 2012 թվականի դեկտեմ​բերի 20-ի N 1676-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ

«Հայաստանի Հանրապետության կառավարության 2012 թվականի դեկտեմ​բերի 20-ի N 1676-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազման վերաբերյալ

«Հայաստանի Հանրապետության կառավարության 2012 թվականի դեկտեմ​բերի 20-ի N 1676-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի պահանջում: 








